
O LIBRO 

O Nadal era a época favorita de Samara ata que faleceran os seus pais. Era o primeiro que 

pasaba sen a súa familia e non tiña ganas de celebralo. Para ela non tiña sentido festexalo 

sen eles. Decidiu pasar o día de Nadal camiñando pola rúa vendo o alumeado e as familias 

que saían xuntas. Sentíase triste e cun baleiro no corazón, ata que lle chamou a atención 

unha librería fermosa. Estivo ollando os libros que había e mirou un que a deixou sen 

palabras. Estaba o libro que lle lía súa nai antes de que ese terrible incendio acabara coa 

súa vida. Entrou rapidamente para compralo pero deuse conta de que non levaba diñeiro. 

Só había un mozo na librería, así que correu ata a casa a coller diñeiro. Ao chegar de volta, 

o libro xa non estaba. Cando regresaba para a casa polas súas meixelas esvaraba unha 

que outra bágoa. Ao chegar atopou un paquete na porta: era o libro! Tiña unha nota: 

 

“Estabas moi emocionada mirando ese libro 

así que cho comprei antes de que o collese 

alguén, espero que o desfrutes”.   

Samara non a coñecía, pero sabía que esa persoa ía ser moi importante para ela. 

